
Мейрамхананы басқару – бұл қызметтер мен сыбайлас байланыстардың жиынтығын, оның ішінде жұмыс күшін, материалды, қаржылық ресурстарды қолдану болып табылады. Басқару процесі өндіру аясындағы барлық шарттарды, өз өндірісіндегі өнімдерді жасау, қызмет көрсету сапасын жоғарлатуға бағытталған. Басқару функциясына келесілер кіреді: қызмет көрсетуге алдын ала техникалық және технологиялық дайындықтар; техника-экономиялық жоспарлау; есеп және қаржы қызметі; техникалық және сауда қорын толтыру; мекеменің өндірістік-қаржылық қызметін талдау.

Жалпы басқарушылық шешімдерді қабылдауға басқарудың жоғарғы тобы жауапты. Бөлімшелер әрбірі өзінің спецификалық технологиясын қолданатын функционалды топтар болып табылады, алайда олардың ортақ бір мақсаты бар, яғни ол - клиенттердің қажеттіліктерін қанағаттандыру[1].

Адамдар мен жағдайлар өзгермелі болғандықтан, менеджер икемді болу керек, яғни кез-келген өзгеріске бейімді. Жағдайды түсіну және білу адам ресурстарын басқару – менеджердің мейрамхана жағынан жасалатын басшылықтың басты компоненті болып табылады. 

Кез келген ұйымдағы (кәсіпорындағы) менеджмент төрт негізгі функцияны орындайды – жоспарлау, ұйымдастыру, ынталандыру, бақылау – оларсыз ұйымды басқару тиісті деңгейде жүргізілмейді. Негізгі функциялардан бөлек менеджменттің басты міндеті – табыстылықты, яғни барлық бөлімшелердің тиімді жұмысын қамтамасыз ету. Әлемдік стандарттағы мейрамханалар белгілі қызметтер көмегімен жүзеге асырылатын өз менеджмент құрылымы бар. 

Байланысқа түсетін персоналға қойылатын басты талаптарды төмендегідей сипаттауға болады: ұнамды және жинаңқы сыртқы бейне (тиісінше макияж, маникюр, киім және т.б.); әдептілік; этика мен сөйлесу психологиясын білу; белсенді болу; шет тілді білу; жас мөлшеріндегі шектеу және тағы басқалары.

Мейрамхана бизнесінің басты табыстылық формуласы: дәмді ас, жақсы қызмет көрсету мен қисынды бағалық саясаттың үйлесімі. Бір қарағанда табысқа жету формуласы қарапайым, оңай болғанымен, алайда мейрамхана бизнесі оңай шаруа емес. Аталған үшеуін үйлестірудің өзі қиындық тудырады, сонымен қатар назардан тыс қалдыруға болмайтын өзге де параметрлер бар (ас дайындауға кететін уақыт мерзімі, санитарлық талаптар, өндіріс шығындары, клиент талғамы мен қалаулары, көршілес мейрамханалардың бәсекелестігі және т.б.). Жаңа мейрамхана ашушы немесе басқарушы бірнеше маңызды жағдайларды естен шығармауы тиіс[2].
Мейрамхананың негізгі қызмет сферасына тоқтала кетсек, ол өз кезеңінде 3-ке бөлінеді: ұйымдастыру (мейрамхана  құрылымының бірлігі мен функционалдық формасын таңдау, техникалық процесстерді ұйымдастыру, келушілерге қызмет көрсету процентін ұйымдастыру және персоналды ұйымдастыру бөлімдері); экономикалық (тауар айналымын басқару, табыстарды басқару, шығындарды және пайданы басқару бөлімдері); қаржылық (қаржы басқару, инвестицияны, шаруашылықты басқару және капитал мен активтерді басқару бөлімі). Барлығымызға мәлім адамдар бір-бірінен өзгешіліктері өмір стилінен, ақшаны және уақытты қолдану, өздерінің демалыстарын өткізу мен ұйымдастыруына қарай  ерекшеленеді. Өмір стилі қызығушылықтар, өмірге деген көзқарастарға байланысты, сондықтан тұтынушылардың іс-қимылдары, әрекетін түсіну арқылы тауарлар мен қызметтерді, қызықты мейрамхана концепцияцияларын жасауға көмектеседі. Жоғарғы басшылық белгілі бір құндылықтарды қолдана және сақтай отырып, басқару типін таңдайды, сонымен бірге ұйым мақсаттарын көздейді. Мейрамхана сервисінің психологиясын білу алдымен, барлық метрдoтельге қажет, өйткені олардың қызметі үлкен психологиялық мазмұнымен сипатталады. Шынында жақсы қызмет көрсету, мысалға даяшының қонақтан индивидуалды психологиялық ерекшеліктерін түсіну арқылы қызмет көрсетудің ең жақсы тактикасын таңдауға көмектеседі[3].  
Көптеген жағдайда қызмет көрсетуші адам тұтынушының ойынша көрсетілген қызметпен байланысты, толығырақ айтқанда тұтынушының санасында олар бөлінбейтін болып саналады. Бұл жерде біз адам факторында қызмет көрсетудің сезілмейтін күрделі элемент екенін көруге болады.

Кадр бөлімі персоналдарды жұмысқа қабылдайды, оқытады, бағалайды және жұмыстан шығару сияқты жауапты қызметтерді атқарады. Бұл өте күрделі жұмыс болып табылады, себебі персоналдың сапалы қызмет көрсетуі де тұтынушылардың көптеп келуіне өз әсерін тигізеді. Егер қызмет көрсетілген және енді қызмет көрсетілетін тұтынушылар арасында тығыз байланыс пайда болса, оның сапасының деңгейіне байланысты тұтынушылардың саны артады. Тұтынушыларды (клиенттер) көрсетілген қызметтің сапасы қанағаттандырса, олар өздерін жақсы сезінеді. Ол үшін өз жұмысын жақсы білетін, білікті, жұмысқа ынталы мамандармен жұмыс істеу керек.

Персоналдарды тұтынушылармен дұрыс жұмыс істей білу үшін және берлген жауапкершілікті толығымен атқару үшін арнайы оқытады. Ал егер қызмет көрсетуші персонал өз қызметін толық игере алмаса, келген тұтынушыларға толық қызмет көрсете алмаса, ондай жерлерге тұтынушылар қайтадан бармайды.

Қызмет көрсетушілер ұзақ уақыт бойы жеткілікті мөлшерде мотивирленген болуы керек, сонда ғана ол кәсіпорынның жұмысы алға басып, оның тұтынушылары да көбейе түседі.

Қызмет көрсетуші персоналдарды ынталандыру марапаттау арқылы немесе ақшалай сыйақы көрсету арқылы жүзеге асырылуы керек.

Қызмет көрсетуші персоналдар арасында кәсіпкерлік рухты дамыту арқылы олардың мотивация деңгейін арттыруға болады және олардың жасаған жұмысының нәтижесі де арта түседі. Егер қызмет көрсетуші персоналдарды олардың жұмысы мен кейбір кемшіліктері толғандыратын болса, онда олар келесі қызмет көрсету барысында алдында жіберген қателіктерін жібермеуге тырысады. Кейде жауапсыз қызмет көрсетуші персоналдар ешбір нәтижесіз өз білгендерін жасап, кеткен қателіктерін жөндемей, келген тұтынушыға жауапсыз қызмет көрсете береді, мұндай жағдайда кадр бөлімі персоналды қызмет көрсету орнынан шығаруы керек.

Қызмет көрсету сапасын үнемі белгілі бір дәрежеде ұстаған дұрыс, себебі қызмет көрсетудің сапасы нашарлап кететін болса, онда кәсіпорын біріншіден өз тұтынушыларынан айырылады және шығынға ұшырайды, сондықтан мұндай мәселеге тап болмас үшін алдын ала қызмет көрсетудің сапасын қадағалап тұру керек.

Егер қызмет көрсетудің сапасында кемшіліктер болып жатса, онда ол сол уақытта жөнделуі керек. Қызмет көрсетуші персоналдар арасында периодты түрде бақылаулар жүргізіліп отырылуы керек, сонда ғана қызмет көрсетудің сапасы артып, бекітілген стандарттың талабына сай маркетинг және менеджмент жүйесіне сәйкес қызмет көрсетіледі деп айтуға болады[4].
Қорыта айтқанда, мейрамхананың басқару құрылымы белгілі бір функцияны орындайтын сыбайлас байланысты ұйымдасқан бірліктер жиыны. Басқару аппаратының құрылымы және персоналдың әкімшілік ұйымдастыру саны мекеменің қуаттылығына байланысты болады. Бүкіл басқару аппараты мейрамхана жұмысының үздіксіз ритмді қаматамасыз етуге бағытталған.
Біздегі ең  жоғарғы мақсат – қызметкерлерді басқару жүйесіндегі кәсіпорынның таза табысы адамдардың әлеуметтік қажеттіліктерін өндірісте қанағаттандыру болып табылады. Басқару сферасы қызметкерлерді басқару мақсаттарынның, функцияларының, ұйымдастырушылық құрылымның қалыптасуларынан, басқарушылық шешімдерді негіздеу, өңдеу, қабылдау және орындау процестерінде мамандар мен жетекшілердің тігінен және көлденеңінен функционалды өзара байланыстардың қалыптасуынан тұрады. Жалпы әрбір мейрамхана өзінің қызмет сферасын жоғары деңгейде жақсартса, онда  еліміздегі мейрамханалардың қызмет сапасы жоғарылайтын еді.

